
Xülasə. Qafqazın sənət məbədi Şuşa bir çox üstün məziyyətləri, unikal xüsusiyyətləri ilə yanaşı, həm də 

tarixi abidələr məkanıdır. Bunu belə də dəyərləndirən Ümummilli Lider Heydər Əliyev qala-şəhərimizin Azər-

baycan üçün müstəsna əhəmiyyətini vurğulayaraq demişdir: ―Şuşasız Qarabağ, Qarabağsız isə Azərbaycan 

yoxdur‖. Məqalədə Şuşa tarixi abidələrini tədqiqinə nəzər salınır, İslam dünyasındakı rolunu özündə əks etdirən 

təbliğat materiallarının Azərbaycanın milli mədəni irsinin zənginləşdirilməsindəki rolundan bəhs edilir. Şuşa ta-

rixi abidələrinin türk-islam mədəniyyətinin inkişafına təsirini əsaslandırarkən bu işdə müxtəlif nəşrlər, albom-

lar, məqalələr, kitablar araşdırılmışdır. Tədqiqatçı eyni zamanda Şuşa tarixi abidələrini öyrədilməsi imkanlarını 

da araşdırır, müxtəlif əsərlərdə istinad olaraq uyğun Şuşanın tarixi abidələrinin araşdırmışdır. 

Açar sözlər: Qarabağ, Şuşa abidələri, elmi əsərlər, tədqiqat, İslam dünyası, təbliğat, təbliğat materialları 

 

Аннотация. Шуша – художественный храм Кавказа, обладающий многими выдающимися 

достоинствами и уникальными особенностями, а также место исторических памятников. 

Общенациональный лидер Гейдар Алиев, оценивший это, подчеркнул исключительную важность 

нашего города-крепости для Азербайджана и сказал: «Нет Карабаха без Шуши, и нет Азербайджана 

без Карабаха». В статье рассматривается изучение исторических памятников Шуши, обсуждается 

роль пропагандистских материалов, отражающих ее роль в исламском мире, в обогащении 

национального культурного наследия Азербайджана. В данном исследовании были рассмотрены 

различные публикации, альбомы, статьи и книги при обосновании влияния исторических памятников 

Шуши на развитие тюрко-исламской культуры. В то же время исследователь также изучает 

возможности преподавания исторических памятников Шуши и исследует соответствующие 

исторические памятники Шуши в качестве ссылок в различных работах. 

Ключевые слова: Карабах, памятники Шуши, научные труды, исследования, исламский мир, 

пропаганда, пропагандистские материалы 

 

Abstract. Shusha, the art temple of the Caucasus, has many outstanding merits and unique features, as 

well as a place of historical monuments. National Leader Heydar Aliyev, who appreciated this, emphasized 

the exceptional importance of our fortress-city for Azerbaijan and said: "There is no Karabakh without 

Shusha, and there is no Azerbaijan without Karabakh." The article examines the study of historical 

monuments of Shusha, the role of propaganda materials reflecting its role in the Islamic world in the 

enrichment of Azerbaijan's national cultural heritage is discussed. Various publications, albums, articles, and 

books were examined in this study while justifying the influence of Shusha historical monuments on the 

development of Turkish-Islamic culture. At the same time, the researcher also investigates the possibilities of 

teaching the historical monuments of Shusha, and researched the relevant historical monuments of Shusha as 

references in various works. 

Keywords: Karabakh, monuments of Shusha, scientific works, research, Islamic world, propaganda, 

propaganda materials 
 

2020-ci il noyabrın 8-də Ali Baş Koman-

dan cənab İlham Əliyevin rəhbərliyi ilə rəşadətli 

ordumuz tərəfindən tarixi, mədəni və strateji 

əhəmiyyətə malik, Qarabağın tacı olan Şuşa 

şəhərini işğalçılardan azad edilməsi Azərbayca-

nın Qarabağda başladığı və 44 gün ərzində apa-

rılan Vətən müharibəsindəki uğurlu əks-hücum 

əməliyyatları sırasında ən mühüm tarixi hadisə 

və böyük hərbi qələbə oldu. Azərbaycanın hər-

bi-diplomatik uğurları, xüsusilə qədim Şuşa 

şəhərinin rəşadətli ordumuz tərəfindən işğaldan 

azad edilməsi müharibənin sonrakı gedişinə və 

taleyinə həlledici təsir göstərərək Zəfər günü 

kimi tariximizə yazıldı. 

Azərbaycan Prezidenti, Müzəffər Ali Baş 

Komandan İlham Əliyevin rəhbərliyi ilə rəşa-

dətli Azərbaycan Ordusu 30 ildən artıq işğal al-

tında olan torpaqlarımızı azad etmək üçün Və-

tən müharibəsinin 44 günü ərzində beynəlxalq 

hüquq prinsiplərini, xüsusilə BMT Nizamnamə-

sinin 51-ci maddəsini – öz ərazilərini azad 

etmək hüququnu əldə rəhbər tutub uğurlu və 

genişmiqyaslı əks-hücum əməliyyatları həyata 

keçirərək düşmənin bu illər ərzində yaratdığı 

―yenilməzlik‖ mifologiyasını dağıtmaqla yanaşı, 

yalan üzərində qurulmuş təbliğat maşınına ağır 

zərbə vurdu və bu da Ermənistanın təcavüzkar 

siyasətinin, eləcə də onun himayədarlarının ifşa 

olunması ilə nəticələndi. Dövlət başçısı İlham 

Əliyevin qətiyyətli və prinsipial mövqeyi hərb 

meydanında olduğu kimi, diplomatiya meyda-

nında da uğurlarımızı şərtləndirdi. 

Əsas hissə. Qeyd etmək lazımdır ki, sovet 

dövründə ümummilli lider Heydər Əliyev Azər-

baycana rəhbərlik etdiyi zamanda (1969-1982) 

Qarabağa çox böyük diqqət və qayğı göstərmiş, 

eləcə də erməni iddiaları hər zaman iflasa uğra-

mışdı. Heydər Əliyevin fəaliyyətinin mühüm 

əhəmiyyət daşıyan istiqamətlərindən biri məhz 

Qarabağda milli ruhun oyadılması olmuşdur. 

Ümummilli Lider Şuşaya zəngin tarixi abidə, 

Azərbaycan xalqının qəhrəmanlıq rəmzi kimi 

baxırdı. Ümummilli Lider 1970-ci illərdə Şuşa 

şəhərində Azərbaycan xalqının tarixi abidələri-

nin qorunmasına xüsusi qayğı göstərilməsi barə-

də xüsusi göstəriş vermişdi. Ulu Öndər, eyni za-

manda, Şuşada aparılan tikinti-quruculuq işləri 

ilə də yaxından maraqlanmış, Azərbaycan poe-

ziyasının klassikləri M.P. Vaqifin və Xurşidba-

nu Natəvanın yaşayıb-yaratdığı yerlərlə tanış ol-

muşdu. 

Heydər Əliyevin bilavasitə təşəbbüsü və 

rəhbərliyi ilə Şuşa şəhərinin inkişaf etdirilməsi 

məqsədilə 1970-ci illərin ikinci yarısında bir 

neçə xüsusi qərar qəbul edildi. Həmin il qərarla-

ra uyğun olaraq şəhərin keçmişdə tikilmiş bina-

ları, tarixi abidələri bərpa edildi, yeni çoxmərtə-

bəli yaşayış binaları, böyük mehmanxana komp-

leksləri, ayrı-ayrı inzibati binalar tikildi. Bunun-

la yanaşı, Şuşanın statusu qaldırılaraq ümumitti-

faq səviyyəli kurort şəhərinə çevrildi. Həmin qə-

rarların yerinə yetirilməsinin böyük tarixi əhə-

miyyəti var idi. Şəhərdə azərbaycanlılar üçün 

əlavə iş yerləri açılır, həyat səviyyəsi yaxşılaşır, 

azərbaycanlıların milli ruhu güclənirdi. Ölkənin 

müxtəlif yerlərindən Şuşaya istirahətə gələnlər, 

eyni zamanda, Azərbaycanın tarixi, mədəniyyəti 

və incəsənəti ilə yaxından tanış olurdular. 

Şuşa ictimaiyyəti ilə keçirdiyi görüşdə 

Ümummilli Lider tövsiyə edərək demişdi: ―Şuşa 

abidələr şəhəridir. Diyarın zəngin tarixi ilə bağlı 

olan hər şeyi qorumaq, qədim tikintiləri bərpa 

etmək lazımdır‖. Heydər Əliyevin bilavasitə 

səyləri nəticəsində, az sonra Şuşa şəhərini tarix-

memarlıq qoruğu elan edən qərar qəbul olundu. 

Həmin illərdə ümummilli lider Heydər Əliyevin 

Şuşaya göstərdiyi diqqət və qayğı daha da art-

mış və geniş quruculuq işləri vüsət almışdı. Belə 

ki, görkəmli Azərbaycan şairi Molla Pənah Va-

qifin məzarı üstündə 1980-1981-ci illərdə abidə, 

məqbərə tikilmiş və 1982-ci il yanvarın 14-də 

yağan güclü qarın altında Ümummilli Lider 

Şuşada şairin məqbərəsini böyük təntənə ilə aç-

mışdı. (5)Onun M.P. Vaqifə bu münasibəti bir 

tərəfdən milli ədəbiyyata sevgisindən irəli gəlir-

disə, digər tərəfdən diyarın tarixini, əhalisinin 

etnik mənsubiyyətini bir daha göstərməklə bağlı 

idi. Əslində, bu məqbərə, eyni zamanda, gözəl 

memarlıq abidəsi idi. Heydər Əliyev abidənin 

tikintisini böyük, əlamətdar hadisə hesab edirdi. 

Ümummilli Liderin M.P. Vaqifin məqbərəsinin 

açılışında söylədiyi nitq onun Qarabağa qayğısı-

nın göstəricisi idi. Bununla yanaşı, səfər zamanı 

Heydər Əliyev Şuşada Poeziya evini açaraq, 

Vaqif poeziya günlərində iştirak etdi.(2) 

Bununla yanaşı, ümummilli lider Üzeyir 

bəy Hacıbəylinin və Bülbülün Şuşadakı ev-mu-

zeylərindəki eksponatlarla tanış olmuş və onla-

rın qorunmasına dair tövsiyələrini vermişdi. Bu 

tarixi səfər zamanı Şuşadakı abidələrin bərpa iş-

ləri ilə maraqlanan Heydər Əliyev müvafiq gös-

tərişlər verərək işlərin davam etdirilməsinə dair 

bir sıra təkliflərini də söyləmişdi. Ümummilli 

Liderin, eyni zamanda, Şuşa məscidinə getməsi 

bir tərəfdən, onun dini dəyərlərə olan ehtiramı-

nın və dərin bağlılığının göstəricisi idisə, digər 

tərəfdən azərbaycanlı əhalinin milli və dini də-

yərlərə sahib çıxmalarının vacibliyinə olan nü-

munə idi. Ulu Öndər erməni millətçilərinin ona 

müxtəlif böhtanlar atdığı bir zamanda məscidə 

getməklə yerli əhaliyə dini inanclarını qorumağı 

da tövsiyə etmişdi.1982-ci il iyulun 29-dan av-

qustun 2-dək Qarabağa bir il içərisində ikinci 

dəfə səfər edən Heydər Əliyevin bilavasitə işti-

rakı ilə Şuşada şairə Xurşidbanu Natəvanın abi-

dəsinin açılışı oldu. Bununla yanaşı, Ulu Öndər 

Üzeyir bəy Hacıbəylinin və Bülbülün Şuşadakı 

ev-muzeylərindəki eksponatlarla tanış olmuş və 

onların qorunmasına dair tövsiyələrini də ver-

mişdi. Qeyd etmək lazımdır ki, bir ildə iki dəfə 

Şuşaya gedərkən ailəsi ilə birlikdə yanında elm, 

mədəniyyət və incəsənət adamlarının böyük bir 

qrupunu da aparmışdı. Bu addımı ilə Ümummil-

li Lider ziyalıları Dağlıq Qarabağa xüsusi diqqət 

yetirməyə istiqamətləndirir, Şuşaya tez-tez səfə-

rə gəlmələrini tövsiyə edirdi. 

Tarixi sənədlər göstərir ki, ―Üç muşket-

yor‖ və ―Qraf Monte Kristo‖ kimi klassik əsər-

lərin müəllifi olan məşhur yazıçı Aleksandr Dü-

ma 1858-ci ilin ortalarından 1859-cu ilin əvvəl-

lərinə kimi Rusiya və Qafqazda olmuşdur. Qaf-

qaza səfəri zamanı müəyyən müddət Azərbay-

can ərazisinə səyahət etmiş, 1859-cu ilin aprel 

ayında isə Dümanın 3 cilddən ibarət Qafqaz sə-

yahətinin təəssüratları əsəri (fransızca: ―İmpres-

sions de Voyage: Le Caucase‖) Parisdə çap 

olunmuşdur. Bakı məhəllələrinin birinin polis-

meysteri Piquliyevskinin evində qonaq olan 

Aleksandr Düma orada Qarabağ xanının qızı, 

məşhur şairə Xurşidbanu Natəvan və onun həyat 

yoldaşı knyaz Xasay Usmiyevlə tanış olur, onlar 

arasında səmimi dostluq münasibətləri yaranır. 

Fransız yazıçısı Düma Azərbaycan şairəsi Natə-

vanla şahmat oynayır. Oyunun nəticəsi isə çox 

yadda qalan olur. Belə ki, Natəvan Dümanı mat 

edir. Natəvan Dümaya qalib gələrkən o, Düma-

dan yaşca xeyli kiçik idi. Natəvanın cəmi 26, 

Dümanın isə 56 yaşı vardı. Qeyd etmək lazımdır 

ki, Heydər Əliyev Fondunun dəstəyi ilə 2016-cı 

il fevralın 18-də Belçika Krallığının Vaterlo şə-

hərində görkəmli Azərbaycan şairəsi Xurşidba-

nu Natəvanın abidəsinin açılışı olmuş və abidə-

nin özülündə Xurşidbanu Natəvanın Qarabağ 

şahzadəsi olması barədə məlumat vardır.(6) 

ġuĢa mağara düĢərgəsi – qədim yaĢayıĢ 

məskəni kimi. Azərbaycanın Qarabağ ərazisində 

aparılan kompleks arxeoloji tədqiqatlar nəticə-

sində uzaq keçmişimizə aid zəngin maddi mədə-

niyyət nümunələri aşkar olunmuşdur. Dünya əhə-

miyyətli arxeoloji abidə olan Azıx mağara dü-

şərgəsi Xocavənd rayonunun Azıx kəndində, Tuğ 

çökəkliyində, Quruçayın sol sahilində dəniz sə-

viyyəsindən 900 metr, çayın müasir yatağından 

100-120 metr yüksəklikdə yerləşir. 1968-ci ilin 

iyun ayında Azərbaycanın arxeoloq alimi M.M. 

Hüseynovun rəhbərliyi altında Paleolit arxeoloji 

ekspedisiyası Azıx mağara düşərgəsinin V təbə-

qəsinin III layında daş məmulatı və heyvan sü-

mükləri ilə bərabər qədim insana məxsus 350-

400 min il yaşı olan alt çənə sümüyü aşkar etdi. 

Bu baxımdan, davamlı aparılan elmi təd-

qiqatlar zamanı Azərbaycanın Qarabağ ərazisin-

də ən qədim ibtidai insanların uzun müddət 

məskən salıb, bu ərazidə formalaşması elmi 

əsaslarla sübuta yetirilmişdir. Tarixə nəzər sal-

saq, görərik ki, qədim Şuşa şəhəri də zəngin və 

şanlı tarixi keçmişə malikdir. Şuşa ətrafındakı 

qədim yaşayış yerləri, o cümlədən məşhur Cıdır 

düzündəki Şuşa mağarası (Üçmıx dağında) bu 

ərazinin Azərbaycanda ən qədim insan düşərgə-

lərindən biri olduğunu sübut edir. Şuşa ərazisin-

də qədim insanların 200-250 min il bundan əv-

vəl yaşamağa başlamaları və bu diyarın qədim 

sivilizasiya mərkəzlərindən biri olması elmi 

əsaslarla sübuta yetirilmişdir. 

1971-1975-ci illərdə Azərbaycanın arxeo-

loq alimi M.M. Hüseynovun rəhbərliyi altında 

Mil-Qarabağ arxeoloji ekspedisiyası Qarabağın 

dağlıq hissəsində paleolit düşərgələrini aşkar 

etmək məqsədilə arxeoloji tədqiqat işləri apar-

mışdır. Aparılan arxeoloji qazıntılar nəticəsində 

Şuşa şəhəri yaxınlığında, Cıdır düzünün aşağı 

hissəsində paleolit mədəniyyətinə aid qədim 

insan düşərgəsi aşkar olunmuşdur. Paleolit mədə-

niyyətinə aid daş məmulatı içərisində 4 ədəd 

kobud çapma aləti, 5 ədəd qaşov tipli alət, 2 ədəd 

mustye və levallua itiucluları və 6 ədəd qəlpə 

tapılmışdır. Düşərgənin daş məmulatı içərisində 

7 ədəd istehsal tullantısı da qeydə alınmışdır. Bu 

isə düşərgənin qədim sakinlərinin əmək alətlərini 

mağarada hazırladıqlarını göstərir. (2) 

Düşərgə Şuşa şəhərinin ərazisində olduğu 

üçün ona Şuşa mağarası adı verilmişdir. Mağara 

Daşaltı çayının sol sahilində, dəniz səviyyəsindən 

1500 metr yüksəklikdə, çayın müasir yatağından 

isə 80 metr hündürlükdə yerləşir. Düşərgənin eni 

20, uzunluğu 100, hündürlüyü isə 7 metrə bəra-

bərdir. Şuşa mağarasında aparılan tədqiqatlar za-

manı çöküntülərdə 5 təbəqə müəyyən olunmuş-

dur. Deməli, qədim Şuşa ərazisində olan mağara 

düşərgəsində ibtidai insanlar 200-250 min il bun-

dan əvvəl məskunlaşmağa başlamışlar. Düşərgədə 

aparılan arxeoloji qazıntılar zamanı daş məmulatı 

ilə yanaşı, ovlanmış heyvan sümükləri də tapıl-

mışdır. Bu da düşərgədə yaşayan qədim insanların 

ovçuluqla məşğul olmalarını göstərir. Maraqlıdır 

ki, Şuşa mağarasının qabağında və ətraf ərazilərdə 

antik dövrə aid qala divarlarının qalıqları aşkar 

olunmuşdur. Bəzi yazılı tarixi mənbələrdə də Şuşa 

şəhəri ərazisində qədim insanların yaşamasına dair 

məlumatlar vardır. 

İngilis səyyah və alimləri C. Morye və R. 

Burter Şuşanın qədimliyi ilə bağlı dəyərli fikir-

lər söyləmişlər. C. Moryenin fikrincə, Şuşa hələ 

eradan əvvəl insan məskəni olmuşdur. Tarixi 

mənbələrdə Şuşanın hətta XIII əsrdə də Azər-

baycanın məşhur şəhərlərindən biri olması haq-

qında faktlar vardır.(3) 

Azərbaycan Prezidenti, Ali Baş Koman-

dan İlham Əliyevin prinsipial mövqeyi, səslən-

dirdiyi tutarlı dəlillər və əsaslı fikirlər döyüş –

meydanında Azərbaycan Ordusunun əldə etdiyi 

qələbələr diplomatiya meydanında da uğurlara 

çevrildi və ölkəmizin İkinci Qarabağ müharibə-

sindəki hərbi-diplomatik Qələbəsini şərtləndirdi. 

Heç şübhəsiz ki, bütün bunlar Azərbaycanın bö-

yük hərbi-diplomatik uğuru və beynəlxalq birli-

yin Azərbaycana olan inamının, etimadının tə-

zahürü, ölkəmizin, xüsusilə dövlət başçısının 

qlobal miqyasda olan nüfuzunun göstəricisidir. 

Azərbaycan Prezidenti İlham Əliyev hər 

zaman bəyan edib ki, Azərbaycanın mövqeyin-

də hər hansı bir dəyişiklik yoxdur, ola da bil-

məz, çünki biz həm tarixi ədalətə, eyni zaman-

da, beynəlxalq hüquqa əsaslanırıq. ―Azərbayca-

nın ərazi bütövlüyü istənilən digər ölkənin ərazi 

bütövlüyü kimi eyni dəyərə malikdir‖ fikrini bü-

tün dünyaya bəyan edən Prezident İlham Əliyev 

dəfələrlə bildirib ki, heç vaxt Azərbaycan torpa-

ğında ikinci erməni dövlətinin yaranmasına 

icazə verilməyəcək, işğal edilmiş bütün torpaq-

lar işğalçılardan azad olunmalı, Azərbaycan və-

təndaşları öz doğma yurdlarına qayıtmalıdırlar. 

Azərbaycanın milli və dövlətçilik maraq-

larını daim üstün tutan Prezident, Ali Baş Ko-

mandan İlham Əliyev 2020-ci il noyabrın 8-də 

Şuşa şəhərinin azad olunması münasibətilə xal-

qa müraciətində deyib: ―İyirmi səkkiz il yarım 

işğal altında olan Şuşa azad edildi! Şuşa indi 

azaddır! Biz Şuşaya qayıtmışıq! Biz bu tarixi 

Qələbəni döyüş meydanında qazandıq. 2020-ci 

il noyabrın 8-i Azərbaycan tarixində əbədi qala-

caqdır. Bu tarix əbədi yaşayacaq. Bu, bizim şan-

lı Qələbəmizin, Zəfərimizin günüdür!‖ 

Azərbaycan Prezidentinin dekabrın 3-də 

imzaladığı Sərəncama əsasən noyabrın 8-i bay-

ram günləri sırasına daxil edildi və hər il ölkə-

mizdə Zəfər Günü kimi təntənəli şəkildə qeyd 

ediləcək. Azərbaycan Respublikasında Zəfər 

Gününün təsis edilməsi haqqında Prezidentin 

Sərəncamında vurğulanır ki, Azərbaycanın hərbi 

sahədə qazandığı qələbələr, xüsusilə Şuşanın 

düşmən əsarətindən qurtarılması müharibənin 

taleyində həlledici rol oynadı, Ermənistanın öz 

məğlubiyyətini etiraf etməsi və kapitulyasiyası 

ilə nəticələndi, Ermənistanı Kəlbəcər, Ağdam və 

Laçın rayonlarını Azərbaycana qaytarmağa 

məcbur etdi. Azərbaycan xalqının əzmi və ira-

dəsi, iqtisadi gücü, müasir ordu quruculuğu və 

xalq-iqtidar birliyi ölkəmizin qələbəsini təmin 

edən mühüm amillər oldu. Ulu əcdadlarımızın 

zəngin dövlətçilik və hərb tarixindən ilhamlanan 

Azərbaycan xalqı daha bir şanlı qəhrəmanlıq 

salnaməsi yazaraq özünün qalib xalq olduğunu 

bütün dünyaya sübut etdi və düşmən üzərində 

tarixi zəfər çaldı. 

2021-ci il yanvarın 14-də Şuşaya səfər 

edən Azərbaycan Prezidenti İlham Əliyev son 

dəfə 39 il bundan əvvəl ümummilli lider Heydər 

Əliyevin şəhərə tarixi və unudulmaz səfəri za-

manı gəldiyini diqqətə çatdıraraq bildirdi ki, 

qəhrəman Azərbaycan Ordusu mükəmməl hərbi 

əməliyyat keçirərək cəsarət, rəşadət, qəhrəman-

lıq, güc, milli ruh nümayiş etdirərək Şuşanı iş-

ğalçılardan azad etmişlər və uzun fasilədən son-

ra noyabrın 8-də Şuşada Azərbaycan bayrağı 

qaldırılmışdır: ―Biz buraya qalib kimi gəlmişik, 

bayrağı da qaldırmışıq, azad edilmiş bütün tor-

paqlarda Azərbaycan bayrağı dalğalanır. Döyü-

şə-döyüşə gəlmişik. Heç kim bu torpaqları bizə 

elə-belə verməyib. Heç bir danışıqlar heç bir 

əhəmiyyətə malik deyildi. Biz gördük ki, ancaq 

öz gücümüzlə öz torpaqlarımızı azad etməliyik 

və bunu etdik‖. 

Şuşaya səfəri zamanı Azərbaycan Prezi-

denti İlham Əliyev bildirib ki, Şuşa işğaldan 

azad olunandan sonra şəhərin, bütün tarixi bina-

ların bərpa edilməsi prosesinə start verilib. 

Ermənistanın Azərbaycan torpaqlarını, o cümlə-

dən Şuşanı işğal etməsi nəticəsində tarixi, 

mədəni abidələrimiz dağıdılıb, ev muzeyləri qa-

rət edilib. Onların arasında Xurşidbanu Natəva-

nın, Üzeyir Hacıbəylinin, Bülbülün Şuşadakı 

büstləri də var. Güllələnmiş bu büstlər erməni 

vandalizminin şahidləridir. Prezident İlham 

Əliyev qeyd etmişdi ki, ərazi bütövlüyümüz bər-

pa edildikdən sonra Bülbülün, Natəvanın, Üzeyir 

Hacıbəylinin büstləri yenə də Şuşada qoyulacaq. 

Azərbaycan Prezidentinin bu sözləri artıq reallığa 

çevrilib. Həmin dahi şəxsiyyətlərin büstləri 

Şuşada yenidən əvvəlki yerlərinə qoyuldu. 

Azərbaycan Prezidenti İlham Əliyev qeyd 

edib ki, ermənilərin bütün cəhdlərinə baxmaya-

raq, onlar Şuşanı dünyaya erməni şəhəri kimi 

təqdim edə bilməmiş, 28 il ərzində buna çalış-

mış lakin nail ola bilməmişlər. Ancaq Şuşa er-

mənilər tərəfindən dağıdılsa da, əyilmədi, əsir-

likdə olsa da, öz ləyaqətini itirmədi, erməniləş-

dirmə cəhdlərinə məruz qalsa da, Azərbaycan 

ruhunu qoruyub saxlaya bildi. 

ġuĢanın əsl tarixi siması, ənənələri və qə-

dim mədəni abidələri bərpa edilir. Prezident 

cənab İlham Əliyev bildirib ki, Şuşanın Azər-

baycan tarixində xüsusi yeri var və Şuşanın bər-

pası, dirçəlməsi hamımızın işidir: ―Əlbəttə ki, 

bütün işlər planlı şəkildə aparılmalıdır, Şuşanın 

tarixi siması saxlanılmalıdır, Şuşaya yad olan 

hər hansı bir tikiliyə yol vermək olmaz‖. Dövlət 

başçısı bildirmişdir ki, mütəxəssislər, memarlar, 

tarixçilər, şuşalılar özləri deyəcəklər ki, bu şəhə-

ri necə görmək istəyirlər, çünki bu, onların şəhə-

ridir. Şuşanın əsl tarixi simasının və qədim mə-

dəni abidələrinin bərpası Azərbaycan memarlıq 

üslubunu əks etdirməli, çox zəngin mədəni hə-

yat olmalı və Şuşada yaşayacaq soydaşlarımız 

da, bütün işlər görüləndən sonra oraya qayıtma-

lıdırlar: ―Biz hamımız istəyirik ki, dağıdılmış 

şəhərlər tezliklə bərpa edilsin, amma, eyni za-

manda, elə olsun ki, bu, oraya qayıdacaq insan-

ların rahatlığını təmin etsin və müasir, güclü 

Azərbaycanın gücünü bütün dünyaya göstərsin‖. 

2021-ci il martın 16-da işğaldan azad edi-

ləndən sonra Şuşaya ikinci dəfə səfər edən 

Prezident İlham Əliyev M.P. Vaqifin məqbərə-

sinin bərpa işləri ilə tanış oldu. Bərpa işlərini 

Azərbaycanın Birinci vitse-prezidenti Mehriban 

xanım Əliyevanın rəhbərlik etdiyi Heydər 

Əliyev Fondu öz vəsaiti hesabına icra edir. 

1992-ci ildə ermənilər Şuşanı işğal edərkən bu 

abidəni də vəhşicəsinə dağıdıblar. Bu baxımdan, 

layihənin icrası zamanı məqbərənin əvvəlki və-

ziyyətinin bərpasına xüsusi diqqət yetiriləcəkdir. 

Bununla yanaşı, Şuşada Molla Pənah Vaqifin 

büstünün bərpası layihəsi də Heydər Əliyev 

Fondu tərəfindən icra olunacadır. Səfər zamanı 

Prezident İlham Əliyev diqqətə çatdırdı ki, artıq 

bərpa, quruculuq işlərinə başlanmış, infrastruk-

tur layihələrinə start verilmişdir. 

Azərbaycan Prezidenti bəyan edib ki, Şuşa 

Azərbaycan dövlətinin mədəniyyət paytaxtı 

kimi dünyanın ən gözəl şəhərlərindən birinə 

çevriləcəkdir: ―Əslində, həmişə belə olub. 

Sadəcə olaraq, mənfur düşmən bütün tarixi abi-

dələrimizi dağıdıb. Amma biz bərpa edəcəyik. 

Onların əsl simasını qaytaracağıq. Azərbaycan 

xalqı Şuşada bundan sonra əbədi yaşayacaqdır‖. 

Problemin aktuallığı. Artıq dördüncü ildir ki, 

azad edilmiş Qarabağ və Şərqi Zəngəzurda nəhəng 

təmir-bərpa-quruculuq işləri həyata keçirilir, keçmiş 

məcburi köçkünlər doğma yurdlarına qayıdırlar. Bu 

prosesin bir qolu da əzəmətli keçmişimizin izlərini, 

nişanələrini yaşadan maddi-mədəni irs nümunələri-

nin, tarixi abidələrimizin bərpasıdır. Çünki ermənilər 

30 illik işğal dövründə təkcə dinc əhaliyə qarşı soy-

qırımı törətməmişlər, həm də əsrarəngiz təbiətə – 

flora və faunaya divan tutmuş, məscidləri, mədəniy-

yət abidələrini, müqəddəs ziyarətgahları, tanınmış 

şəxsiyyətlərin ev-muzeylərini barbarcasına çapıb-

talamışlar. Bir yandan söküb-dağıdıblar, digər tərəf-

dən, "humanist" cildinə girərək "bərpa"sı üçün bey-

nəlxalq fondlara müraciət ediblər. Məhz "Şuşanın 

bərpası"ndan ötrü Ermənistan hakimiyyəti 2000-ci 

ildə İrəvan şəhərində "Shousi" mədəniyyət fondu və 

"Şuşi" nəşriyyat evi yaratmışdı. Həmin fond Şuşanın 

"dünya ermənilərinin dini və mədəniyyət mərkəzi" 

kimi inkişaf etdirilməsi layihəsini irəli sürmüşdü. 

Şuşada tarixi abidələrlə bağlı aparılan monitorinqin 

mədəni dəyərlər üzrə tədqiqatçı-eksperti, Azərbay-

can Memarlar İttifaqı İdarə Heyətinin üzvü Faiq 

İsmayılov deyir ki, ermənilər bu "layihə" çərçivəsin-

də 350 hektarlıq qoruq zonasındakı 300 tarixi və mə-

dəniyyət abidəsini, 550 qədim yaşayış binasını sökə-

rək şəhərin landşaftına ciddi zərər vurmuşlar. Çünki 

məqsədləri "Shousi" mədəniyyət fondunun xətti ilə 

şəhərdəki tarixi binaları və abidələri erməniləşdir-

mək idi. Ermənistanın Arxitektura və İnşaat Univer-

sitetinin tələbələri Şuşada 220 binanın memarlıq qu-

ruluşunun sxemlərini çəkmiş və divarlarının ölçülə-

rini götürüb "bərpa" üçün hazırlamışlar. Hayastanın 

nazirlər kabinetində isə konsepsiya bəyənilərək icra-

sına hər il 30 milyon dram vəsait ayrılırdı. 

Problemin yeniliyi. Şuşa şəhərinin Azərbay-

can üçün müstəsna əhəmiyyət kəsb etdiyini bildirən 

Azərbaycan Prezident cənab İlham Əliyev qeyd et-

mişdir ki, yarıdağılmış tarixi abidələrimizin bərpa-

sında çox həssas olmalı, ancaq biz o tarixi abidələri-

mizin əsl simasını bərpa etməliyik. Vaxt itirmədən, 

ancaq, eyni zamanda, tələsmədən Şuşanın ilkin si-

masının, tarixi simasının bərpa edilməli olduğunu 

bildirən Azərbaycan Prezidenti Şuşa şəhərini Azər-

baycan mədəniyyətinin paytaxtı elan edərək demiş-

dir: ―Şuşa şəhəri buna layiqdir. Hesab edirəm ki, 

nəinki Azərbaycanın, bölgənin mədəni paytaxtı sayı-

la bilər. Şuşanın mədəni həyatı zəngin olmalıdır‖. 

Bununla yanaşı dövlət başçısı vaxtilə Vaqif poeziya 

günlərinin ənənəvi olaraq keçirildiyini vurğulayaraq 

diqqətə çatdırmışdır ki, Şuşada Vaqif poeziya günlə-

ri bərpa edilməlidir, ―Xarı bülbül‖ festivalı bərpa 

olunmalıdır. 

Problemin praktik əhəmiyyəti. Bir vaxtlar 

―Qafqazın sənət məbədi‖, ―Azərbaycan musiqisinin 

beşiyi‖ və ―Şərqin konservatoriyası‖ adlandırılan, 

Azərbaycanın ictimai-siyasi həyatında mühüm xid-

mətləri olan bir sıra görkəmli xadimlərin vətəni, 

eləcə də tarixi mədəniyyət mərkəzi və Qarabağın baş 

tacı olan Şuşa şəhəri artıq işğaldan azad edilmişdir. 

Bu baxımdan, strateji əhəmiyyətli Şuşanın Azərbay-

can tarixində xüsusi yerinin olduğunu vurğulayan 

Azərbaycan Prezidenti bildirib: ―Bu, bizim qədim, 

tarixi şəhərimizdir. Əsrlər boyu azərbaycanlılar 

Şuşada yaşayıb, qurub, yaradıb. Şuşa nəinki Azər-

baycanın, bütün Qafqazın incisidir. Ancaq mənfur 

düşmən Şuşanı işğal altında saxlamaqla bizim mədə-

ni irsimizə böyük zərbə vurdu, bizim tarixi abidələri-

mizi dağıtdı, bizim məscidlərimizi dağıtdı, təhqir 

etdi. Biz indi Şuşaya qayıtmışıq. Bütün tarixi abidə-

lərimizi bərpa edəcəyik...O cümlədən Şuşada yerlə-

şən məscidlərimiz əsaslı şəkildə təmir edilməlidir, 

bərpa olunmalıdır, onların öz siması qaytarılmalıdır‖. 

